
               Հայաստանի Հանրապետության ծանրամարտի ազգային հավաքականի թիմի անդամ, պատանիների, երիտասարդների Եվրոպայի  և աշխարհի առաջնությունների հաղթող, մրցանակակիր, բազմակի ռեկորդակիր,  մեծահասակների Եվրոպայի չեմպիոն, աշխարհի առաջնության 3-րդ մրցանակակիր, 2021 թվականի  Եվրոպայի առաջնության 3-րդ մրցանակակիր: Ուզբեկստանում  կայացած  աշխարհի առաջնությունում Անդրանիկ Համլետի Կարապետյանը  պոկում վարժությունում  դարձել է աշխարհի չեմպիոն՝ մոտակա մրցակցին թողնելով 7 կգ-ով հետ: 
 	Միջազգային ծանրամարտի ֆեդերացիայի անդամ պետությունների մոտ  ընդունված է առանձին վարժությունների պարգևատրում՝ բացի Հայաստանի Հանրապետությունից, օրինակ՝ Ավստրիայի մարզիկ Սարգիս Մարտիրոսյանը 2020 թվականին (109 կգ) քաշային կարգում դարձել է Եվրոպայի առաջնության արծաթե մեդալակիր, և այդ պետությունը  Սարգիս Մարտիրոսյանին  համարեց ազգային  հերոս և  նրա մասին  վավերագրական  կինոֆիլմ է նկարահանվել:  
   Ծանրամարտի  Եվրոպայի և աշխարհի  առաջնություններում պոկման, հրման և երկամարտի գումարը համարժեք են,  և յուրաքանչյուր վարժության համար,որտեղ  տրվում է առանձին մեդալ և առանձին միավորներ՝ (28,28,28)  ընդանուր 84 միավոր: Մեդալների պարգևատրման ժամանակ պոկում և հրում վարժության համար հայտարարվում է անգլերեն և տվյալ երկրի լեզվով, որ աշխարհի չեմպիոն է դարձել մարզիկը, և նա բարձրանում է պատվո հարթակին (երբ կախված է տվյալ հաղթող երկրի դրոշը), իսկ երկամարտի գումարում տարբերությունն այն է, որ հնչում է հաղթող երկրի հիմնը (դա է միակ տարբերությունը): Պոկում վարժության պարգևատրությունը կատարել է փոխնախարար Կ.Գիլոյանը: Անդրանիկ Կարապետյանը համարվում է պոկում վարժության աշխարհի չեմպիոն: Կից ներկայացնում ենք ծանրամարտի միջազգային ֆեդերացիայի համապատասխան արձանագրությունները: 
	Անդրանիկ Կարապետյանը համարվում է 2024 թվականին  Փարիզում կայանալիք ամառային օլիմպիական խաղերի մասնակից թեկնածու, որտեղ առավելագույն մասնակիցների քանակը լինելու է 3 տղամարդ, 3 կին, որոնցից մեկը լինելու է Անդրանիկ Կարապետյանը:
    Նա աշխարհի չեմպիոն  և  ծանրամարտի ՀՀ հավաքականի  համար  բերել է 28 միավոր (աշխարհի և Եվրոպայի առաջնությունների ժամանակ պոկում վարժություն): 
      Հաշվի առնելով վերը նշվածը՝ անհրաժեշտություն է առաջացել շարքային կազմի պարտադիր զինվորական ծառայությունից ազատել Անդրանիկ Համլետի Կարապետյանին՝ համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 21‑րդ հոդվածի 5-րդ մասի և Հայաստանի Հանրապետության կառավարության 2019 թվականի փետրվարի 15-ի «Քաղաքացուն բացառիկ դեպքերում պարտադիր զինվորական ծառայությունից ազատելու կարգը սահմանելու մասին» № 89-Ն որոշման հավելվածի 2-րդ կետի 2-րդ ենթակետի։  
Անդրանիկ Համլետի Կարապետյանը  հաշվառված է Էջմիածնի  զինկոմիսարիատում:
	«Անդրանիկ Համլետի Կարապետյանին շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման ընդունմամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:
